
SEKAPUR SIRIH

Saya mengucapkan setinggi terima kasih atas
undangan untuk memberi sepatah dua kata nasihat untuk
BIODATA PERANTIS 198IA.

Kepada sidang pengarang BIODATA PERANTIS 198I1A
saya mengucapkan tahniah atas inisiatif menerbitkan
risalah ini yang akan menjadi penyambung silaturrahim
antara kumpulan 1981A dan lain-lain kakitangan.

Kepada semua para Perantis 198l1A saya ingin
mengucapkan tahniah atas kejayaan menjalani dan menamatkan
latihan perantisan anda selama tiga tahun. Pengetahuan
dan kemahiran yang telah dicapai setakat ini telah
meletakkan anda pada kedudukan yang kukuh untuk memulakan
kerjaya sebagai pekerja mahir, dan membolehkan anda
memainkan peranan yang penting dalam perkhidmatan Lembaga
dan pembangunan negara. Semuga anda tidak berpuashati
dengan kemajuan yang dicapai setakat ini tetapi sebaliknya
bersikap ingin terus berusaha untuk meninggikan lagi pencapaian
dan sumbangan.

Berkhidmatlah dengan gigih, tekun, berdisiplin dan
setia untuk menghayati cogan Lembaga, '"Tenaga Membina Negara™.

Selamat bertugas!

Institut Latihan Sultan Ahmad Shah

WARDEN ILSAS,

Syukur kepada S. W.T. kerana dapat saya memberi sepatah dua kata dalam
ruangan biodata yang dibanggai. Saya mengucapkan ribtian terima kasih serta
memohon maaf di atas apa saja yang tidak sesuai pandangan mata terhadap diri
saya mahupun orang-orang di bawah jagaan saya.

Saya merasa megah terhadap Perantis 1981A kerana telah pun menunjukkan
initiatib yang membanggakan juga mempunyai kebijaksanaan dalam pentadbiran.
Beginilah hendaknya petunjuk-petunjuk dan contoh-contoh yang diharapkan kepada
manusiayang mempunyai peri kemanusiaan.

Tuan-tuan yang dihormati dalam pendapat saya bahawa kita hidup ada dua
cara dan pilihlah satu yang kita hormati supaya lantaran hidup kita tidak menjadi
buah mulut yang tidak disukai. Panduan-panduan hidup banyak di sediakan untuk
membawa diri kita dalam kebenaran. Sungguhpun tohmah dan fimah tidak dapat
dielakkan tetapi selagi fikiran berdamping dengan jiwa ketuhanan kita tetap aman
ke akhir zaman. Terhadap Insan yang berugama Islam “lya kanakbudu wa iya
kanastain ” kepada kau ku sujud dan juga meminta pertolongan . la, Tuhan jangan
dilupakan.

Di sini ingin juga rasanya untuk berpantun:-

Pisang emas dibawa belajar.
Masak sebiji di atas peti,
Hutang emas boleh dibayar.
Hutang budi dibawa mati.

Buah cempedak di luar pagar,

Ambil galah tolong jolokkan,

Kalau ada kata dan bahasa terlanggar,
Pinta diampun dan dimaafkan.

Kiasan orang tua-tua (a) Ingat sebelum kena jimat sebelum habis (b) Sedia-
kan payong sebelum hujan supaya kita jangan sesat jalan.

Akhir kata saya ucapkan Selamat Maju Jaya dan Selamat Sejahtera dengan
iringan doa sehat walajiat serta disudahi dengan Wabillahitaufik, Wassalamualaikum-
warahmatullahiwabarakatuh.

(Mohd.
y
Institut Latihan Sultan Ahmad Shah
Lembaga Letrik Negara

